
INTRODUCION

A modificacion dos Estatutos da UDC de 11 de outubro de 2007 (DOG de 17 de
outubro) incorporou as competencias do Claustro a de aprobar as lifas xerais da
programacioén plurianual e orzamentaria. En virtude deste modificacién, este érgano
colexiado aprobou o 18 de novembro de 2010 as Lifias Xerais da Programacion
Plurianual e Orzamentaria 2011-13. Este documento serviu de guia para a
elaboracién dos orzamentos destes tres exercicios, mesmo a pesar de atoparse

unha realidade mais severa do que no 2010 se podia prever.

Concluido o periodo de aplicacion do documento aprobado, € necesario dispor dun

novo que guie a elaboracion dos seguintes orzamentos.

No Plan de Financiamento do Sistema Universitario Galego 2011-15 (en adiante,
PFSUG) definense os parametros do financiamento das universidades galegas ata o
ano 2015. Esa é a razon pola que a planificacion plurianual que aqui se presenta

ten ese exercicio como limite temporal.

Os contidos do documento estrutiranse nos seguintes apartados:
¢ Contexto orzamentario.
e Estimacion dos ingresos e gastos correspondentes as principais partidas.
e Plan xeral de investimentos.

e Previsiotns sobre a evolucién dos efectivos de PDI e PAS.

CONTEXTO ORZAMENTARIO

No momento da aprobacion da programacion plurianual de 2011-13 na UDC xa se
deixara notar o deterioro do contexto financeiro. Ao déficit histérico de
financiamento e infraestruturas que xa vifia arrastrando a nosa institucién sumouse
a coxuntura econdémica xeral, polo que foi necesario planificar a aplicacién dos

fondos propios para suavizar a caida do orzamento.

O alongamento da crise mas alé do que se poderia esperar mudou as contias dun
PFSUG, creado con vocacion de crecemento, acumulando en 2012 caidas de case o
7%. Esta situacion, xunto cunha formulacion do PFSUG afastada das necesidades
da nosa institucién, fixeron imprescindible o uso do remanente non afectado para
financiar o orzamento. O rigor orzamentario levado nos ultimos anos permitira

ainda no 2014 polo menos o uso destes fondos. Pero as reservas estan a esgotarse.

Aplicacion do Remanente de Tesoureria Non
Afectado

A evolucién dos principais fondos do PFSUG nos exercicios anteriores e os indicados
polo proxecto de Lei de orzamentos da comunidade auténoma de Galicia para 2014

son:

2011 2012 2013 2014
Fondo financiamento 290.056.637 290.056.637 253.739.389
T custos estruturais 250.739.389
5 Fondo financiamento
5' investimentos 5.048.502 5.048.502 5.048.502 5.048.502
2 reparacion e mellora
01 WSO RS 600.000 600.000 600.000 600.000
o  Sociais
E‘ Financiamento INEF-
g Galicia 2.945.254 2.945.254 2.842.170 2.842.170
i
o Financiamento prazas
% vinculadas SERGAS 6.553.926 6.553.926 6.324.539 6.324.539
£ Subvencion
w compensacion  custos 1.098.020 1.098.020 1.098.020 1.098.020
inducidos
Subvencion por
19.005.940 19.005.940 37.154.175 37.154.175
resultados
Financiamento por
mellora da calidade 18.000.000 18.000.000 18.000.000 18.000.000

Con base nas normas que se deron as universidades para a elaboracién do plan do
sostibilidade, a dotacibn dos fondos do plan de financiamento para 2015 cabe

esperar que sexan minimos.

O presente documento elabdrase con este suposto e co de mantemento da baixada
salarial establecida na Lei de orzamentos da comunidade auténoma de Galicia para
0 2013 e no Proxecto de Lei de de Orzamentos da Comunidade Auténoma de
Galicia para o 2014 tamén no 2015, para visualizar con maior claridade a evolucion
dos datos. No caso de que, como esta a intentar a UDC, non se considere esa
reducion salarial no orzamento de 2015 a UDC seria resarcida na cantidade

correspondente, polo que non afectaria moito ao resultado final.

No momento actual estamos na segunda metade de vixencia do PFSUG, de ai que
parte dos fondos do financiamento estrutural que aparecen na taboa anterior
pasen, a partir de 2013, a engrosar o financiamento por resultados, na lectura
restritiva que se fai dende a Xunta de Galicia para dar cumprimento ao que figura
no punto Il.a do PFSUG. Tal circunstancia cambia o equilibrio de pesos dos

diferentes fondos do plan que se reflectia no Plan Plurianual 2011-13:

e O financiamento estrutural representa case o 83% do total dos fondos

previstos para en 2011.

e O financiamento por resultados suporia 0 11,4%.

e Un 5,5% adicional como financiamento por mellora da calidade, ligado a
presentacion polas universidades con déficit en termos de contabilidade

nacional e aprobacion pola Xunta de plans de sostibilidade financeira.

EVOLUCION PREVISTA DAS PRINCIPAIS PARTIDAS

Este epigrafe iniciase coa presentacidon das evoluciéns esperadas das principais
partidas de ingresos e de gastos para, a continuacidon, analizar os equilibrios

orzamentarios previstos.
INGRESOS

A principal fonte de financiamento de UDC, como universidade publica, son as
transferencias da Xunta de Galicia, que supofien mais do 70% do total do

orzamento de ingresos liquidados.

Neste segundo tramo de vixencia do PFSUG mudou o peso dos diferentes fondos,
tal como se comentou anteriormente. Afortunadamente, o maior protagonismo do
fondo de financiamento por resultados favorece a reparticion asignado & UDC, xa
que o financiamento estrutural se reparte maioritariamente por criterios historicos,
que prexudican a institucion. Os valores do panel de indicadores usado para a
distribucion do financiamento por resultados, nos que a UDC amosan valores
esperanzadores para a nosa Universidade, deixa en evidencia o infrafinanciamento

ao que tradicionalmente se veu sometida a institucion.

A reducion do financiamento publico das universidades do Sistema Universitario de
Galicia a partir do ano 2010 veuse reforzada pola reducion dos ingresos de
matricula. Na ultima liquidacion aprobada, a correspondente ao exercicio 2012,
amaodsase, porén que os numeros de capitulo 11l de ingresos deixan de baixar, o que
podemos entender como o final do efecto que a implantacién das titulacion de EEES

z

tivo sobre a recadacion por prezos publicos. A reclamacion de prezos publicos a

o8

institucions responsables de exencions de matricula outorgadas a persoas alleas

comunidade universitaria e a implantacion de diversos mestrados de titulacions
técnicas poderia contribuir, incluso a unha pequena repunta dos ingresos de

matricula.

A reducion de fondos propios disporibles nas sucesivas liquidacions prevista na
programacion plurianual anterior cumpriuse, o que deixa unha marxe minima para

seguir servindo de colchén que minore a caida.

Evolucion das principais partidas de ingreso

Por dltimo, no resto dos ingresos, entre os que estd a captacion de fondos
destinados a I+D+i, é previsible unha reducion adicional, que polo seu caréacter

finalista teria unha repercusién moderada sobre os equilibrios orzamentarios.

GASTOS

Os esforzos que se estan a facer no capitulo | estan a lograr o mantemento do
numero de efectivos en activo. A importante contia que supdn neste capitulo o

crecemento vexetativo e o ligado & obxectivos no PDI debera ser cuberto polas

baixas non cubertas pola taxa de reposicion.

Na ultima liquidacion dispofiible amosaronse uns esforzos importantes de axuste.
As Ultimas liquidacions dispofiibles mostran unha senda moderadamente

descendente no capitulo Il e severamente descendente no capitulo VI.

No tocante ao gasto corrente en bens e servizos, a pesar da suba do IVE e do
aumento dos prezos, especialmente da enerxia que supon unha importante partida
de gastos na UDC, na liquidacion do exercicio 2012 reflictese unha caida do capitulo
Il do 5,6%, o que sup6n un millén de euros. Os axustes neste capitulo no referente
as partidas centralizadas estd a chegar ao seu limite. Terase que seguir actuando
para acadar aforros adicionais en partidas importantes como limpeza, seguranza ou
enerxia, pero necesariamente para contribuir a reduciéon do gasto corrente en bens
e servizos terase que colaborar cunha reducion do gasto descentralizado e cunha

colaboracion necesaria da comunidade universitaria para controlar os consumos.

O capitulo de investimentos, que se recortou nun 45% desde 2010, debera ter
unha reducidon tamén nos seguintes exercicios. Esta reducion implica limitarse &
execucion das obras en marcha e de proxectos inaprazables de magnitude
moderada, segundo se recolle na epigrafe dedicada aos investimentos. Os gastos
descentralizados de biblioteca deberan axustarse en porcentaxes maiores da media
para contribuir a este obxectivo. Os axustes en programas de investigacion e nos

fondos descentralizados seran mais moderados e selectivos.

Evolucion das principais partidas de gasto

As bolsas, que seguiran a ter unha evolucibn mellor que a do conxunto do
orzamento, estanse a reestruturar co obxectivo de incrementar a eficiencia e

numero de persoas beneficiarias.

ANALISE DOS EQUILIBRIOS ORZAMENTARIOS FUTUROS

Coas restricions amosadas no apartado Contexto orzamentario e admitindo unha
melloria na UDC dos indicadores asociados tanto ao fondo de financiamento de
custos estruturais como ao fondo de financiamento por resultados, a proxecciéon dos

ingresos de cara a 2015 é a seguinte:

Proxecion do orzamento de ingresos

Nestas circunstancias, e segundo se analizou anteriormente, para acadar o
equilibrio orzamentario, os axustes realizados nos Uultimos anos deberan
complementarse nos dous exercicios seguintes. Ainda baixo as hip6teses anteriores
relativas a evolucion dos ingresos, no bienio 2014-15 seria necesario realizar
recortes adicionais en gasto corrente (que poderia supor unha reducién superior ao
4% ao remate do periodo) e en investimentos orzamentados, incluso mantendo

conxelada a masa salarial.

Proxecion do orzamento de gastos

PLANO XERAL DE INVESTIMENTOS

Os investimentos materiais deberan orientarse a rematar a infraestrutura do
parque tecnoléxico, iniciada en exercicios anteriores. Salvo pequenas partidas de
acondicionamento non excesivamente substanciosas, estas actuaciéon gozan de

reserva orzamentaria feita en exercicios anteriores:

A utilizacion destes fondos provisionados xerara un déficit aos exercicios
econémicos aos que se refire este documento, polo que deberan ser asumidos pola
Xunta de Galicia, coa aprobacién do Plan de Sostibilidade presentado por esta

universidade.
Os principais proxectos son:

- O novo centro da Area Tecnoléxica: unha vez autorizado o seu uso, sera
necesario o acondicionamento eléctrico para a sua posta en funcionamento,
que servird de complemento as instalacions da Escola Técnica Superior de

Enxefaria de Camifios, Canais e Portos e da Facultade de Informatica.

- O CITEEC, tras a redefinicion do proxecto de ampliacién para adaptarse ao

contexto orzamentario actual, saira a contratacion nos proximos meses.

- O proceso de acondicionamento do CICA e a dotacion da infraestrutura

cientifica, cofinanciada con fondos FEDER, estara lista ao longo do 2014.

- O Campus Center estd en proceso de revision do proxecto e de adaptacion

as necesidades actuais.

O contexto econémico impide polo momento iniciar novos proxectos de dotacién de
infraestrutura docente, residencial ou cientifica. Unha prioridade para a UDC na
negociaciéon Plan de Financiamento que estard en vigor dende 2016, sera a
inclusion de medidas na procura do principio xenérico do equilibrio que se
concreten en dotacibns compensatorias polas desigualdades existentes en

financiamento e infraestruturas.

Finalmente, e na lifla do traballado nos ultimos exercicios, sera necesario un
importante esforzo de priorizaciéon das actuacions en materia de obra menor e
mantementos a nivel centralizado e descentralizado. Unha orientacion adecuada do
traballo de mantemento dos edificios levard& a medio prazo a reducir o0s

investimentos necesarios para a conservacion do patrimonio da institucion.

PREVISIONS SOBRE A EVOLUCION DE PDI E DE PAS

A normativa estatal referente & contrataciéon, as esixencias dos Plans de
Sostibilidade e a situacién financeira fan que o mantemento dos efectivos actuais

sexa 0 obxectivo mais ambicioso que cabe fixarse neste contexto.

Para o colectivo do PAS, a funcionarizaciéon aprobada no ultimo exercicio € unha
ferramenta que posibilita este camifio, conciliando coa necesidade de conter o gasto
en persoal ainda coa existencia de subas ligadas a antiguidade. A reorganizacion
administrativa aprobada na uUltima RPT facilitara a adaptacion as novas necesidades
de xestidn sen novas contratacions. Antes de rematar este plan plurianual sera
necesario comezar a negociar a seguinte RPT orientada a optimizar os recursos

disporniibles.

Para o PDI, a taxa de reposicion do 10% para persoal investigador funcionario e a
imposibilidade de contratar PDI laborais fixos impide a curto prazo proporcionar
carreira docente ao persoal non estable. Isto obriga & UDC a cubrir as necesidades

docentes con persoal interino.

Adicionalmente, debera normalizarse progresivamente o computo da dedicacién do
profesorado, o que ira acomparfiado dun recofiecemento expreso a todas as tarefas
que realizan. Deste xeito poderase trazar unha senda de minoracion de

desequilibrios entre areas que contriblGia ao aforro da institucion.

En termos econdmicos, o mantemento dos traballadores nas condiciéns anteriores
non supora en ningdn caso o aumento da masa salarial, estable nos ultimos anos.

Estimase a conxelacion destes gastos nos dous anos posteriores.

